
१० सर्गः]
७७
कलाविलासः।






शक्तविरोधे गमनं तत्प्रणतिर्वा बलोदये वैरम् ।

आर्तस्य धर्मचर्या दुःखे धैर्य सुकेष्वनुत्सेकः ॥ १२ ॥



विमवेषु संविभागः सत्सु रतिर्मन्त्रसंशये प्रज्ञा ।

निन्द्येषु पराङ्मुखता भेषजमेतत्कलादशकम् ॥ १३ ॥



गुरुवचनं सत्यानां कार्याणां गोद्विजातिसुरपूजा ।

लोभः पापतमानां क्रोधः सर्वोपतापजनकानाम् ॥ १४ ॥



प्राज्ञः सर्वगुणानां यशस्विता विपुलवित्तविभवानाम् ।

सेवा दुःखतमानामाशा पृथुकालभुजगपाशानाम् ॥ १५ ॥

दानं रत्ननिधीनां निर्वैरत्वं सुखप्रदेशानाम् ।

याच्ञा मानहराणां दारिद्यं चोपतापसार्थानाम् ॥ १६ ॥



धर्मः पाथेयानां सत्यं मुखपद्मपावनकराणाम् ।

व्यसनं रोगगणानामालस्यं गृहसमृद्धिनाशानाम् ॥ १७ ॥



निःस्पृहता श्लाघ्यानां प्रियवचनं सर्वमधुराणाम् ।

दर्पस्तिमिरकराणां दम्भः सर्वोपहासपात्राणाम् ॥ १८॥



अद्रोहः शौचानामचापलं व्रतविशेषनियमानाम् ।

पैशुन्यमप्रियाणां वृत्तिच्छेदो नृशंसचरितानाम् ॥ १९ ॥



कारुण्यं पुण्यानां कृतज्ञता पुरुषचिह्यनाम् ।

माया मोहमतीनां कृतघ्नता नरकपातहेतूनाम् ॥ २० ॥



मदनश्छलचौराणां स्त्रीवचनं ज्ञाति मेदानाम् ।

क्रूरचण्डालानां मायावी कलियुगावताराणाम् ॥ २१ ॥



शास्त्र मणिदीपानामुपदेशश्चाभिषेकाणाम् ।

वृद्धवं क्लेशानां रोगित्वं मरणतुल्यदुःखानाम् ॥ २२ ॥



स्नेहो विषमविषाणां वेश्यारागो विसर्पकुष्ठानाम् ।

भार्या गृहसाराणां पुत्रः परलोकबन्धूनाम् ॥ २३ ॥

शत्रुः शस्यशतानां दुष्पुत्रः कुलविनाशानाम् ।

तारुण्यं रमणीनां रूपं रुचिरोपचारवेषाणाम् ॥ २४॥

